ახალ კორონავირუსთან (COVID-19) დაკავშირებული რეკომენდაციები მედია-ორგანიზაციებისა და ჟურნალისტებისათვის

სიტუაციის მიმოხილვა
გრძელდება ახალი კორონავირუსით COVID-19 გამოწვეული რესპირატაციული ინფექციის ეპიდემია, რომელიც 2019 წლის ბოლოდან ვუჰანში, ჩინეთის ჰუბეის პროვინციაში დაიწყო და შემდგომ მთელი ჩინეთის ტერიტორიაზე გავრცელდა. შემთხვევები მსოფლიოს მასშტაბით და მათ შორის საქართველოშიც დაფიქსირდა მგზავრებში, რომლებიც მგზავრობენ ჩინეთიდან და მაღალი რისკის სხვა ქვეყნებიდან. 
არსებული ინფორმაციით ინფექცია ვრცელდება ადამიანიდან ადამიანზე და ახასიათებს სხვა რესპირატორული ინფექციის მსგავსი სიმპრომები, როგორიცაა: მაღალი ტემპერატურა, ხველება და სუნთქვის გაძნელება. 
საქართველოს ტერიტორიაზე COVID-19-ის გავრცელების შეჩერების მიზნით, ქვეყანა, ისევე როგორც დანარჩენი მსოფლიოს ნაწილი, მიმართავს კანონმდებლობით განსაზღვრულ რიგ პრევენციულ ღონისძიებებს. 
ვირუსი ვრცელდება წვეთოვანი და კონტაქტური გზით. 

მიმდინარე მოვლენების და/ან შესაძლო დაინფიცირებული შემთხვევის გაშუქების დროს  ჟურნალისტებმა/მედიის წარმომადგენლებმა უნდა გაითავლისწინონ და დაიცვან მარტივი რეკომენდაციები:
· მოერიდეთ ახლო კონტაქტს შესაძლო ინფიცირებულ ადამიანთან სამედიცინო ნიღბის გარეშე.  

· შესაძლო დაინფიცირებული შემთხვევის გაშუქებისას აწარმოეთ ინტერვიუ მიკროფონის დამჭერი გრძელი ჯოხით. 

· ინტერვიუს დროს გამოიყენეთ მიკროფონი ღრუბლის გარეშე. დასრულებისთანავე მიკროფონის მთლიან კორპუსს უნდა ჩაუტარდეს დეზინფექცია. 

· შეინარჩუნეთ უსაფრთხო დისტანცია -  არანაკლებ 1-1.5 მეტრი მანძილი თქვენსა და  რესპონდენტებს შორის, განსაკუთრებით იმ პირებთან, რომლებიც ახველებენ,  აცემინებენ ან/და მაღალი სიცხე აქვთ. რესპირაციული ინფექციით ინფიცირებული  ადამიანი, მათ შორის ახალი COVID-19 ინფექციით, ხველისა და ცემინების დროს ავრცელებს ვირუსის შემცველ წვეთებს, თუ თქვენ ამ დროს იმყოფებით ძალიან ახლო მანძილზე, შესაძლებელია ჩაისუნთქოთ ვირუსი.

· სამუშაო პროცისის დასრულებისთანავე მოიხსენით ნიღაბი, ისე, რომ არ შეეხოთ მის წინა ზედაპირს და გადააგდეთ სანაგვე ყუთში. 

· სველი წესით გაწმინდეთ და დეზინფექცია ჩაუტარეთ ნივთებს,  რომელთაც მუშაობის პროცესში ხშირად ეხებით. ჯერჯერობით ცნობილი არ არის, თუ რამდენ ხანს ინარჩუნებს ვისური სიცოცხლისუნარიანობას სხვადასხვა ზედაპირზე, თუმცა, არსებულ მონაცემებზე დაყრდნობით - რამდენიმე საათს. 

· ახალი კორონავირუსისგან თავის დასაცავად საჭიროა მიჰყვეთ გრიპისა და სხვა რესპირაციული დაავადებების პრევენციის ზოგად რეკომენდაციებს: 

· დაიბანეთ ხელები, არანაკლებ 20 წამის განმავლობაში საპნითა და წყლით, ან დაიმუშავეთ ხელის დასამუშავებლი სპირტის შემცველი ხსნარით. 

· ნუ შეეხებით თვალებს, ცხვირსა და პირის ღრუს დაუბანელი ხელით! 




თითოეული ადამიანის პასუხისმგებლობა მნიშვნელოვანია!

